
Kuentue kulucho tingithjin ngaa Kuentue kulucho tingithjin ngaa Kuentue kulucho tingithjin ngaa Kuentue kulucho tingithjin ngaa 
nchiisennchiisennchiisennchiisen    

Beꞌe naa nchaꞌon naa kulucho 
tajithingithjin ba ngaa naa nchiisen, are 

biji naa kukuchi ko ndachro ba: 

 

 



4 

 

—A nchao tsingitjin na jaꞌan kai.  

Ko kulucho ndachro ba: 

—Jaan tjaaso. 

Ko kjuaso kukuchi ngaa nchiisen,  

kuthimejan biji naa kuthentso ko ndachro 
ba: 

—A nchao tsjaaso jaꞌan kai ixin rinao 
tsingithjin na. 

Ku kulucho ndachro ba: 

—Jaan aro nchrinkaꞌa ixin runchrintao 
nchiisen ko sinthji ná. 

Kuthimejan batheꞌe kuthentso ko ndachro 
ba: 

—Naꞌi ruchrinkaꞌa. 

Kuthimejan biji naa kunia ko ndachro ba: 

—A nchao tsjaaso jaꞌan kai ixin chrjuin 
dikuni ixin jaꞌa ra tengaꞌa ra yaa mexixin 

jaꞌan kaxon rinao sariꞌi ngaa nchiisen. 

 

Ko kulucho ndachro ba: 

—Jaan tjaaso aro thingiꞌa ixin takutsje ná 
ko takuye ná ko suntetsinga ná. 

—Naꞌi tsingiꞌa na —jichro kunia. 

 Kuthimejan biji naa kumichin, ko 
ndachro ba: 

—Jaꞌan kaxon rinao tsjaaso ixin tsingithji 
na kai ngaa nchiisen. 

 

Ko kulucho ndachro ba: 

—Anto takutsje ná ko takuye ná 
kutaruchrintaon nchiisen jiꞌi, aro katjaaso 

ixin jaꞌa yeꞌa xraa jaꞌan ná. 

Kuthimejan biji naa kuchiachjan, ko 
ndachro ba: 

 

—Jaꞌan kai tsjaaso ko sariꞌi ngajin ra ngaa 
nchisen ixin jaꞌan ni yeꞌa na. 

Ko kulucho ndachro ba: 

—Jaan katjaaso jaꞌa ni yeꞌa. 

Kuthimejan anto suji chrinka chiachjan 
ngaa nchiisen are ¡chrintaon nchiisen! 

¡Ko kain ba tabingo ba nunthe! ko anto 
binthikuñao ba ixin kain ba xranxaon ba 

ixin kasuexin chiachjan chrintaon 


